
АРХИВТЕН ЭКСПОЗИЦИЯҒА ДЕЙІН: ЫБЫРАЙ АЛТЫНСАРИН МҰРАСЫН 

ЗЕРТТЕУДІҢ ЗАМАНАУИ БАҒЫТТАРЫ ЖӘНЕ МУЗЕЙ ҚЫЗМЕТІНДЕГІ ҒЫЛЫМИ–
МӘДЕНИ ИНТЕГРАЦИЯ 

 
Оспанов Марғұлан Бахытбекұлы,  

Қостанай облыстық Ыбырай Алтынсарин  
мемориалдық мұражайының директоры,  

Қостанай қ., Қaзaқстaн 
 

Аңдатпа 
Мақалада 2026 жылғы мерейтойлық даталар аясында Ыбырай Алтынсарин музейінің 

ғылыми-зерттеу, мәдени-ағартушылық және халықаралық қызметі қарастырылады. Архивтік 
зерттеулерге, қорларды цифрландыруға, ғылым мен музей тәжірибесінің интеграциясына, сондай-
ақ халықаралық ынтымақтастықты кеңейтуге ерекше назар аударылады. Музейдің кешенді 
қызметі Алтынсарин мұрасын жаңаша зерделеуге және оны заманауи білім беру мен мәдени 
кеңістікте өзекті етуге ықпал ететіні көрсетіледі. 

Түйін сөздер: Ыбырай Алтынсарин, музей қызметі, архивтік зерттеулер, цифрландыру, 
халықаралық ынтымақтастық, ғылыми-мәдени интеграция, ағартушылық мұра, білім беру. 

 
Аннотация 

В статье рассматривается научно-исследовательская, культурно-просветительская и 
международная деятельность музея Ыбырая Алтынсарина в контексте юбилейных дат 2026 
года. Особое внимание уделяется архивным исследованиям, цифровизации фондов, интеграции 
науки и музейной практики, а также расширению международного сотрудничества. Показано, что 
комплексная деятельность музея способствует переосмыслению наследия Алтынсарина и его 
актуализации в современном образовательном и культурном пространстве. 

Ключевые слова: Ыбырай Алтынсарин, музейная деятельность, архивные исследования, 
цифровизация, международное сотрудничество, научно-культурная интеграция, просвети–
тельское наследие, образование. 

 
Abstract 

The article examines the research, cultural-educational, and international activities of the Ыбырай 
Алтынсарин Museum in the context of the 2026 anniversary milestones. Particular attention is paid to 
archival research, the digitization of collections, the integration of scholarship and museum practice, as well 
as the expansion of international cooperation. It is demonstrated that the museum’s comprehensive activities 
contribute to reinterpreting Altynsarin’s legacy and to its relevance in the contemporary educational and 
cultural landscape. 

https://adilet.zan.kz/rus/docs/Z2500000230
https://prg.kz/document/?doc_id=32801617&pos=10;222
https://adilet.zan.kz/rus/docs/Z020000345_


 
 

ПЛЕНАРЛЫҚ БАЯНДАМАЛАР 
 

ПЛЕНАРНЫЕ ДОКЛАДЫ 
 

21 

 

Key words: Ыбырай Алтынсарин, museum activities, archival research, digitization, international 
cooperation, scientific and cultural integration, educational heritage, education. 

 

2026 жыл музей қызметкерлері үшін маңызды әрі ауқымды бастамаларға толы 
болып отыр. Себебі биыл ұлы ағартушы, қоғам қайраткері Ыбырай Алтынсариннің 
туғанына 185 жыл, Қазақстан Республикасы Тәуелсіздігінің 35 жылдығы, сондай–ақ 
Қостанай облыстық Ыбырай Алтынсарин мемориалдық музейінің 35 жылдығы қатар 
аталып ӛтуде. Аталған атаулы даталарға орай жыл басынан бастап ғылыми, мәдени 
және ағартушылық бағыттағы кешенді іс–шаралар жүйелі түрде жүзеге асырылуда. 

Ахмет Байтұрсынұлы атындағы Қостанай ӛңірлік университеті мен Қостанай 
облыстық Ыбырай Алтынсарин мемориалдық музейінің бірлесе ұйымдастырып 
отырған бүгінгі халықаралық ғылыми–тәжірибелік конференциясы ұлы ұстаздың 
мерейтойына арналған ілкімді іс–шаралар мен іргелі ғылыми жобалардың 
алғашқысы болып отыр. Ыбырай Алтынсариннің ағартушылық қызметі мен рухани 
мұрасы қазақ қоғамының ӛркениеттік дамуына, ұлттық білім беру жүйесінің 
қалыптасуына ӛлшеусіз үлес қосқан, және бүгінгі таңда ғылыми тұрғыдан терең 
зерделеуді қажет етеді. 

Архивтік зерттеу жұмыстары. Музей қызметкерлері мемлекеттік және 
ведомстволық архивтерде, ғылыми кітапханаларда, сондай–ақ заманауи цифрлық 
архивтік платформаларда ауқымды ізденіс жүргізді. Музей қызметкерлері Ресей 
Ғылым академиясының Шығыс қолжазбалар институты мен Ресей мемлекеттік 
тарихи архивінде жұмыс жасап, нәтижесінде бұрын ғылыми айналымға енгізілмеген 
бірқатар құнды архивтік құжаттар, хаттар мен эпистолярлық материалдар 
анықталды.  

Олар Ыбырай Алтынсариннің хаттары, Яковлев атындағы қолӛнер учили–
щесіне қатысты ақпарат, сыныптасы Шахмұрат Құлбековке қатысты тың 
материалдар. Бұл зерттеу музей қорларының ғылыми әлеуетін арттырды және 
ағартушы мұрасын жаңа қырынан зерделеуге мүмкіндік берді. Және музей 
қорларында цифрлық форматта жүйеленіп, ғылыми мақалалар, кӛрмелер, дәрістер 
мен әдістемелік материалдарға негіз болды. 

Музейлік зерттеу және ғылыми–мәдени интеграция. Музей қорындағы архивтік 
материалдар жүйеленіп, цифрлық форматқа кӛшірілді, бұл ғылыми зерттеулерді 
тереңдетуге, кӛрмелік жобаларды іске асыруға, сондай–ақ оқушылар мен 
студенттерге арналған экскурсиялық және әдістемелік материалдар дайындауға 
мүмкіндік берді. 

Музей қызметі ғылыми интеграция арқылы нақты зерттеулерді кӛрмелер мен 
насихаттық жобаларға айналдыруға жағдай жасады. Бұл іс–шаралар музейдің 
ғылыми және ағартушылық миссиясын біріктіріп, қоғамдағы мәдени–рухани сананы 
арттыруға ықпал етеді. 

Халықаралық ғылыми ынтымақтастық. Қазіргі кезеңде музейлер арасындағы 
халықаралық ғылыми және мәдени байланыстардың маңызы артып отыр. Біртұтас 
әлемдік мәдени–ғылыми кеңістікке ықпалдасу музей қызметінің мазмұнын 
тереңдетіп, жаңа зерттеу мүмкіндіктерін ашады. 

«Ыбырай ізімен» жобасы аясында Ресей Федерациясы (Троицк қаласы) және 
Қырым Республикасы (Бахчисарай қаласы) музейлерімен халықаралық телекӛпір 
ұйымдастырылды. 

«Даланың Ұлы ұстазы» ғылыми экспедициясы аясында Троицк қаласының 
ӛлкетану музейінде «Ыбырай Алтынсарин және оның ағартушылық мұрасы» атты 
халықаралық кӛрме ұйымдастырылды, екі музей арасында меморандумға қол 
қойылды. 

Ыбырай Алтынсариннің 185 жылдық мерейтойына орай музейдің ағымдағы 
жылы ӛткізетін ауқымды іс–шаралар жоспарын таныстыра кетейін. 

Ақпанда Мәлік Ғабдуллин музейімен бірлесіп Кӛкшетауда «Ы.Алтынсарин 
мұрасы: педагогикалық және рухани–адамгершілік аспектілері» дӛңгелек үстел 
ӛткізеді. Сондай–ақ музейлік заттардан кӛшпелі кӛрме апарылады. 

Қазан айында Қостанай қаласында «Ыбырай мұрасының зерттелуі және 
ағартушы есімін ұлттық құндылық ретінде дәріптеу» республикалық форумы 
ұйымдастырылады. Оған облыс әкімі, министр, депутаттар және ыбырайтанушы–
ғалымдар қатысады деп күтілуде.  

Республикалық форум аясында Ыбырай Алтынсарин атындағы мектеп 
оқушыларының арасында «Ыбырай оқулары – 2026» республикалық байқауы және 
«Bala Fest» балалар әдебиетінің фестивалі ӛтеді. 

Сәуір айында Астана қаласындағы Ы.Алтынсарин атындағы №83 мектеп–
гимназиянда «Ұлттық педагогиканың қалыптасу тарихы және заманауи білім берудің 
басымдықтары» Республикалық ғылыми–тәжірибелік конференция ӛтеді. 

Сәуір айында Түріксой халықаралық ұйымымен бірлесіп, Түрік мемлекетінде 
халықаралық ғылыми–тәжірибелік конференциялар ӛткізу жоспарлануда. 

Қараша айында ағартушының туған күні қарсаныңда ҚР Ұлттық музейінде 
«Ыбырай мұрасы – ұлт қазынасы» кӛшпелі кӛрме ұйымдастырылады. 

Бұл жоспарлар музейдің ғылыми–мәдени интеграциясын кеңейтіп, Ыбырай 
мұрасын жалпы қоғамға насихаттаудың жаңа деңгейін кӛрсетеді. 

Қорыта келе: мақаланың негізгі тұжырымдары: архив деректерінен бастап 
экспозицияға дейінгі процесс музейдің ғылыми және ағартушылық миссиясын толық 
жүзеге асыруға мүмкіндік береді. 

Ыбырай мұрасы – заманауи зерттеу әдістері арқылы жаңа қырынан ашылып, 
ұлттық мәдени–рухани санаға әсер етеді. 

Ыбырай музейі халықаралық ғылыми қауымдастықпен ӛзара ықпалдасу 
арқылы мемлекеттік, мәдени және педагогикалық құндылықтарды әлі де кең кӛлемде 
насихаттай бермек. 

